
Կատարողական վարույթը կասեցնելու մասին
      22.09.2016թ.




              

              ք.Երևան
           ԴԱՀԿ ապահովող ծառայության Երևան քաղաքի Էրեբունի և Նուբարաշեն բաժնի բաժնի պետի տեղակալ, արդարադատության փոխգնդապետ Ա.Բունիաթյանս, ուսումնասիրելով 26.09.2014թ. հարուցված թիվ 00260051 կատարողական վարույթի նյութերը
Պ Ա Ր Զ Ե Ց Ի

       Մալաթիա-Սեբաստիա վարչական շրջանների ընդհանուր իրավասության դատարանի կողմից տրված թիվ ԵՄԴ 0974/02/14 կատարողական թերթի համաձայն պետք է Մարինե Գուրգեն Սուրիկի Մարգարյանից և Նարինե Յուսիկի Սաֆարյանից համապարտության կարգով հօգուտ հայցվոր «Նորվիկ» ՈՒՎԿ ՓԲԸ բռնագանձման պահի փոխարժեքով բռնագանձել ընդամենը` 21.868,18 ԱՄՆ դոլարին համարժեք դրամ, որից 17.803,88 ԱՄՆ դոլարին համարժեք դրամը որպես վարկի գումար, 3.049,05 ԱՄՆ դոլարին համարժեք դրամը որպես տոկոսների գումար, 1.015,25 ԱՄՆ դոլարին համարժեք դրամը որպես տույժի գումար և 180.520 դրամ վճարված պետ.տուրք: 

       Վարկի հիմնական գումարի և տոկոսագումարների ժամկետանց մասի նկատմամբ, պայմանագրի 1.2-րդ և 6.6-րդ կետերի հիման վրա, սկսած 22.05.2014թ. մինչև ժամկետանց գումարների ամբողջական վճարումը, հաշվեգրել և Գուրգեն Սուրիկի Մարգարյանից, Նարինե Յուսիկի Սաֆարյանից համապարտության կարգով հօգուտ «Նորվիկ» ՈՒՎԿ ՓԲԸ բռնագանձել պայմանագրով նախատեսված օրական 0.2 տոկոս տույժ:

        Վարկի հիմնական գումարի ոչ ժամկետանց մնացորդի նկատմամբ, պայմանագրի 1.2-րդ կետի հիման վրա, սկսած 22.05.2014թ. մինչև վարկային պարտավորության ամբողջական կատարման պահը, բայց ոչ ավել քան 26.06.2018թ., հաշվեգրել և պատասխանողներից համապարտության կարգով հօգուտ հայցվորի բռնագանձել տարեկան 15 տոկոս դրույքաչափով տոկոս:

         Գումարների բռնագանձումը տարածել գրավի առարկա հանդիսացող Երևանի Անդրանիկի փող. 135 շենքի թիվ 6 բնակարան հասցեով տեղակայված անշարժ գույքի նկատմամբ, իսկ դրա անբավարարության դեպքում նաև այլ գույքի վրա::  

      Պարտապանի գույքը բավարար չի պահանջատիրոջ պահանջները կատարելու համար:

       Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ, 37-րդ հոդվածի 8-րդ կետով և 39 հոդվածներով.
Ո Ր Ո Շ Ե Ց Ի

      Կասեցնել 26.09.2014թ. հարուցված թիվ 00260051 կատարողական վարույթը 60-օրյա ժամկետով.

      Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

      Որոշման պատճենն ուղարկել կողմերին.

      Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
  Բաժնի պետի տեղակալ`

                     

Ա.Բունիաթյան 



 
